
Зерттеу тақырыбының өзектілігі. Қазақстандағы мал 

шаруашылығының өзекті мәселелерінің бірі фермерлік және сүт-тауарлық 

шаруашылықтар жағдайында ірі қара малдың өсімін молайтудың тиімділігінің 

төмендігі болып табылады. 

 Сүтті малдың көбею тиімділігіне әсер ететін бірқатар факторлар бар, 

олардың ішінде сиырлардың бедеулігі, гинекологиялық аурулар мен зат 

алмасудың бұзылуы ерекше орын алады. 

Қазіргі уақытта жануарлардың жыныс мүшелерінің жағдайын 

диагностикалауда бірқатар әдістер қолданылады. Бұл әдістер техникалық 

жағынан бірдей емес және өзіндік ерекшеліктері, сенімділігі, орындалу тәсілі, 

реакцияны бақылау уақытымен ажыратылады. 

Бұл мәселені шешу жолдары – төлдеу және төлдеуден кейінгі 

кезеңдердегі клиникалық, зертханалық мониторингі жатырдың 

инволюциясын клиникалық, зертханалық әдістермен бағалаумен бірге 

сиырларды күнделікті клиникалық тексеру, репродуктивті органдардың 

ауруларын алдын алу және емдеу шараларын жүргізу. Антирадикалды (АРА) 

және антиоксиданттық (АОА) әсері бар табиғи заттарға негізделген 

витаминдер мен фармакологиялық заттарды қолдану үйірдің көбеюін 

арттыруға септігін тигізеді. 

Мақсаты: Сиырлардың жыныс мүшелерінің инволюциясын 

диагностикалау және оны Саlligonum leucocladum  B. фитопрепаратын 

қолданумен коррекциялау. 

Зерттеулердің міндеттері: 

1. Голштин-фриз тұқымды сиырлардың қөбею функциясын зерттеу; 

2. Сиырлардағы жатырдың инволюциясын зертханалық диагностикалау 

әдісін әзірлеу және оның тиімділігін анықтау; 

3. Calligonum leucocladum B. фитопрепаратының биологиялық 

белсенділігін (антимикробтық, антирадикалды, токсикалық, цитотоксикалық 

тітіркендіргіш, аллергиялық) зерттеу. 

4. Calligonum leucocladum B. фитопрепаратының көмегімен төлдеуден 

кейін сиырлардағы көбею функциясының дисфункциясын коррекциялау. 

5. Клиникалық-зертханалық зерттеулердің және Сalligonum leucocladum 

B. суппозиторийлерін қолданудың экономикалық тиімділігін анықтау. 

Ғылыми жаңалығы. Алғаш рет жыныс мүшелерінің жағдайын 

диагностикалау үшін сиырлардың жыныс мүшелерінің инволюциясын 

анықтау тәсілі әзірленді (Патент № 5714, 2020).  



Calligonum leucocladum B. препаратының экстракты әзірленіп, оның 

фармакологиялық антимикробтық, антирадикалдық, цитотоксикалық, 

тітіркендіргіш, аллергенді қасиеттері анықталды.  

Calligonum leucocladum B. экстракты негізінде сиырлардың көбею 

функциясы қызметін коррекциялау және эндометритті емдеуге суппозиторий 

дайындалды (Патент № 317655, 2024). 

Жұмыстың теориялық және тәжірибелік маңыздылығы. 

Сиырлардағы жыныс мүшелерінің инволюциясы мен патологиясын 

диагностикалау әдісі жасалды, бұл сиырларды ұрықтандыруға, ауруларын 

емдеуге дайындау мүмкіндігін анықтайды. 

Calligonum leucocladum B. суппозиторийлерін қолдана отырып, 

сиырлардың көбею функциясын коррекциялау әдісі және эндометриттерді 

емдеу тәсілі құрастырылды. 

Бұл әзірлемелерді енгізу Ақмола облысының шаруашылықтары 

жағдайында сиырлардың репродуктивті функциясының қызметін арттыруға 

мүмкіндік береді. 

Ғылым және жоғары білім Министрлігінің гранттық қаржыландыру 

жобасы аясында орындалған: 

BR06249242-OT-18 «Научное обеспечение ветеринарного благополучия 

и пищевой безопасности» 2018-2020 ж. 

АР 08051842 «Изучение состава и биологической активности эфирных 

масел растений Средней и Юго-Восточной Азии» 2021-2023 ж.  

AP19678293 «Разработка теста для визуальной диагностики заболеваний 

матки у коров» 2023-2025 ж. 

Диссертацияны қорғауға шығарылатын негізгі қағидалар: 

– Ақмола облысының ауыл шаруашылығы құрылымдарындағы 

сүтті малдың көбею функцияларының жағдайы; 

– Сиырлардың жыныс мүшелерінің инволюциясын анықтаудың 

жаңа тәсілі; 

– Calligonum leucocladum негізіндегі экстракттың фармакологиялық 

антимикробтық, антирадикалдық, цитотоксикалық, тітіркендіргіш, аллергенді 

қасиеттерін зерттеу нәтижелері; 

– Сиырлардағы жыныс мүшелерінің патологиясын коррекциялау, 

Calligonum leucocladum экстрактына негізделген сиырлардағы эндометритті 

емдеу әдісі.  

Зерттеу нәтижелері: 

1. Ақмола облысы шаруашылықтарында голштин-фриз тұқымды 

сиырлардың (n = 535) көбею функциясын зерттеуде 273 буаз (51%) төлдеуден 

кейінгі кезеңде 117 сиыр ішінен (60,7%) патология, 27,1% бедеу екені 

анықталды.  

Төлдеуден кейінгі клиникалық әдістермен жатыр патологияларын 

анықтауда ең жоғарғы көрсеткіші 21-30 күндерде ректалды 87,5%, қынапты 

100% құрады. Әрі қарай инволюция күндерінде тиімділігі болмауынан 

зерттелген лабораториялық әдістерді салыстыру нәтижесінде 31-60 күндері 

жатыр патологияларын зерттеуде Катеринов сынамасы 39,4%, Ляпис 

сынамасы 37% патологияны анықтады. Жіті формалар 14,3-37,5%, созылмалы 

формалар 13-71,4% аралығында болды. 

2. Сиырлардың жыныс мүшелерінің инволюциясын және патологиясын 

анықтауда жаңа тәсілі әзірленді. Бұл әдіс эндометриттің жіті түрінің 83,01%, 

созылмалы 60% анықтауға мүмкіндік берді. (Патент № 5714, 2020). 

Зертханалық тәсілдермен салыстырғанда бұл әдіс 28,6-33,9% тиімдірек. 

3. Сиырлардың көбею функциясын коррекциялауда C. leucocladum 

негізінде экстракт пен суппозиторийлер дайындалып, фитопрепарат 

экстрактысының антимикробтық әсері st. aureus, e. coli штаммдарына қарсы 

40% концентрацияда белсенділігі 18±0,1 мм, екі еселік сұйылту әдісінде 

минималды ингибирлеуші концентрация 12,5 мкг/мл құрады. C. leucocladum В. 

экстракттары 85% жоғары антиоксиданттық белсенділікке ие. Токсикалық 

және цитотоксикалық әсері жоқ, тітіркендіргіш, аллергиялық реакциялар 

туғызбайды. 

4. Сиырлардың жатыр функциясын коррекциялауда эндометриттің 

алдын алу C. leucocladum фитопрепаратын қолданғанда 67,8%, эндометриттің 

созылмалы түрін емдеу кезінде C. leucocladum 40% экстракты мен цефтил 

антибиотигін үйлестіріп қолдану 100% терапиялық әсер көрсетті. 

5. Әзiрленген әдiстiң экономикалық тиiмдiлiгiн басқа әдiстер Катеринов 

және Ляпис сынамаларымен салыстырғанда 1910-2277,5 теңгеге арзан. 

Дайындалған C. leucocladum B. сығындысының суппозиторийін қолданудың 

экономикалық тиімділігі бір жануар басына 1 теңге шығынға 4,3 теңгені 

құрады. 

Диссертацияның көлемі мен құрылымы. Диссертация 130 бетке 

жазылған кіріспе, әдебиетке шолу, зерттеу материалдары мен зерттеу әдістері, 

өзіндік зерттеу нәтижелері, қорытындылар, әдебиеттер мен қосымшалардың 

тізімінен тұрады. Құрамында 25 кесте және 18 сурет. Әдебиеттер тізіміне 218 

дереккөз кіреді, оның ішінде 157 дереккөзі шет ел авторлары еңбектерінен 

алынған. 

